
 

 

 

Rochtain ar Fhaisnéis faoin gComhshaol  

(Ráiteas Príobháideachais) 

  

Is í an Roinn Tithíochta, Rialtais Áitiúil agus Oidhreachta an Roinn Rialtais atá freagrach as 

tithíocht agus uisce, as pleanáil fhisiciúil agus spásúil, as rialtas áitiúil agus as réamhaisnéis 

na haimsire agus as oidhreacht thógtha agus nádúrtha.  

 

Tá an Roinn tiomanta do phríobháideacht a chosaint agus a urramú. Míníonn an ráiteas 

príobháideachais seo conas a phróiseálfaidh an Roinn, mar an Rialaitheoir Sonraí, na sonraí 

pearsanta a chuirtear ar fáil di maidir le hiarratais um Shaoráil Faisnéise, conas a úsáidfear 

an fhaisnéis seo, agus na cearta is féidir leat a fheidhmiú maidir le do shonraí pearsanta.  

 

Catagóirí sonraí pearsanta  

Próiseálann an Roinn na sonraí pearsanta seo a leanas maidir le hiarratais Rochtana ar 

Fhaisnéis faoin gComhshaol a phróiseáil: Ainm; Teideal; Ríomhphost; Fón; Seoladh; 

Eagraíocht, Faisnéis Phearsanta Íogair a d’fhéadfadh a bheith ann. 

 

Cuspóirí na próiseála   

Úsáidfidh an Roinn do shonraí d’fhonn freagra a thabhairt ar iarratas/iarratais ar Rochtain ar 

Fhaisnéis faoin gComhshaol a chuir tú isteach. Ní phróiseálfaidh an Roinn do shonraí 

pearsanta chun aon chríche seachas an cuspóir ar bailíodh iad ina leith.  

 

Is riachtanas reachtúil é do shonraí pearsanta a sholáthar d’fhonn ligean don Roinn 

teagmháil a dhéanamh leat maidir le freagra a thabhairt ar d’iarratas ar Rochtain ar 

Fhaisnéis faoin gComhshaol. Tá sé de dhualgas ort na sonraí seo a sholáthar, agus mura 

ndéantar amhlaidh d’fhéadfaí a mheas go bhfuil d’iarratas neamhbhailí agus gan aon 

fhreagra a eisiúint ar d’iarratas.   

 



 

Próifíliú  

Ní úsáidfidh an Roinn aon sonraí pearsanta a bhaileofar uait maidir le hiarratais ar Rochtain 

ar Fhaisnéis faoin gComhshaol chun críocha cinnteoireachta uathoibrithe nó chun críocha  

próifílithe.  

 

Dlíthiúlacht na próiseála  

Tá an phróiseáil seo ar do shonraí pearsanta dleathach faoi Airteagal 6(1)(c) den RGCS  –  

c) tá gá le próiseáil chun oibleagáid dhlíthiúil a bhfuil an rialaitheoir faoina réir a 

chomhlíonadh; 

Tá oibleagáid ar an Roinn freisin iarratais ar Rochtain ar Fhaisnéis faoin gComhshaol faoi 

Rialacháin na gComhphobal Eorpach (Rochtain ar Fhaisnéis faoin gComhshaol) 2007 go 

2014, a rinne Treoir 2003/4/EC maidir le Rochtain Phoiblí ar Fhaisnéis faoin gComhshaol 

agus an chéad Cholún de Choinbhinsiún Aarhus i ndlí na hÉireann.  

 

Slándáil do shonraí pearsanta  

Cuireann an Roinn bearta teicniúla agus eagraíochtúla iomchuí i bhfeidhm chun d’fhaisnéis a 

chosaint ó rochtain neamhúdaraithe. In ainneoin na n-iarrachtaí seo, áfach, níl aon bhearta 

slándála foirfe nó dothreáite, agus ní féidir aon mhodh chun sonraí a tharchur a rathú i 

gcoinne aon idircheaptha nó mí-úsáide de chineál eile. I gcás go gcuirtear do shonraí 

pearsanta i gcontúirt mar thoradh ar shárú slándála, cuirfear beartas agus nósanna imeachta 

Bainistíochta Sáraithe na Roinne i bhfeidhm. 

 

Faighteoirí na sonraí 

Is féidir sonraí pearsanta a mhalartú le Ranna Rialtais eile, le húdaráis áitiúla, le 

gníomhaireachtaí faoi choimirce na Roinne, nó le haon chomhlachtaí poiblí eile, i gcúinsí 

áirithe ina ndéantar foráil dóibh seo le dlí.   

 

Aistrithe Sonraí Trasteorann  

Ní aistreoidh an Roinn sonraí pearsanta a bhaileofar maidir le hiarratais ar Rochtain ar 

Fhaisnéis faoin gComhshaol chuig aon tír nó eagraíocht idirnáisiúnta lasmuigh den AE/LEE. 

 



 

Cá fhad a choinneoimid do shonraí?  

Ní choinneoidh an Roinn do shonraí pearsanta ach a fhad is gá chun na críocha ar bailíodh 

agus ar próiseáladh iad.   

 

Do chearta  

Tá Beartas Cosanta Sonraí  na Roinne, a leagann amach conas a úsáidfimid do shonraí 

pearsanta, chomh maith le faisnéis a sholáthar maidir le do chearta mar ábhar sonraí (lena 

n-áirítear sonraí maidir le ceart rochtana, ceart coigeartaithe, ceart scriosta, ceart chun srian 

a chur ar phróiseáil, ceart agóid a dhéanamh), ar fáil ar ár láithreán gréasáin. Tá an beartas 

ar fáil i gcóip chrua freisin ach é a iarraidh.  

 

Má mheasann tú gur sáraíodh do chearta, tá sé de cheart agat gearán a dhéanamh leis An 

Coimisiún um Chosaint Sonraí in Éirinn (www.dataprotection.ie), agus tá sé de cheart agat 

réiteach breithiúnach a lorg. 

 

Ag Déanamh Teagmhála Linn  

Ma theastaíonn tuilleadh faisnéise uait, nó más mian leat rochtain a fháil ar do shonraí 

pearsanta, déan teagmháil le do thoil leis an Oifigeach Cosanta Sonraí, sonraí thíos:  

 

Oifigeach Cosanta Sonraí, 

An Roinn Tithíochta, Rialtais Áitiúil agus Oidhreachta, 

Bóthar an Bhaile Nua, 

Loch Garman  

Ríomhphost: data.protection@housing.gov.ie  

 

https://www.housing.gov.ie/sites/default/files/publications/files/data-protection-policy.pdf
http://www.dataprotection.ie/
mailto:data.protection@housing.gov.ie

